
Тұрақты комиссияның 

қаулысы
Сәулет және қала құрылысы

басқармасының қала құрылысының

бас жоспарын іске асыруда

заңдылық пен тәртіпті қамтамасыз ету 

жөніндегі жұмысы туралы


«Сәулет және қала құрылысы басқармасының қала құрылысының бас жоспарын іске асыруда заңдылық пен тәртіпті қамтамасыз ету жөніндегі жұмысы туралы» ақпаратты тыңдап және талқылап, қалалық мәслихаттың тұрақты комиссиясы қалада елорданың тыныс тіршілігі мен тұрақты дамуы үшін қолайлы жағдай жасау, қала құрылысын жүргізу кезінде қалалық аумақ пен табиғи ресурстарды оңтайлы және мақсатты пайдалану жөнінде жұмыс жүргізіліп жатқанын атап өтті. 

ЕХРО-2017 халықаралық мамандандырылған көрмесін ұйымдастыру мен өткізу жөніндегі ұлттық жоспардың іс-шаралар жоспарына сәйкес сәулет және қала құрылысы басқармасы бас жоспарды түзету жөнінде іс-шаралар өткізді. Осы мақсаттарға жергілікті бюджеттен 2013 жылы 130,0 млн. теңге бөлінген, 2014 жылдың бюджетінде  85,6 млн. теңге көзделген.

Жергілікті бюджет қаражаты есебінен «Астанабасжоба» ҒЗЖИ» ЖШС  Сарайшық, Тұран, Сығанақ, Бейсекова көшелері шекарасындағы аумақтақты жоспарлаудың жобаларын (бұдан әрі - НЖЖ) әзірлеуде, Тельмана тұрғын алабынан шығыстағы коттедж қалашығы аумағының, Мыңжылдық аллеясындағы жаңа теміржол вокзалының НЖЖ түзетуін орындап жатыр. Астана қаласының аумағында жедел тамақтандыру объектілерін орналастыру сызбасын және алғашқы қызмет көрсету объектілерін орналастыру сызбаларын әзірлеу жұмыстары жүргізілуде. 

Объектілерді жобалау мен салу сапасын бақылауды ұйымдастыру және аумақта тәртіпсіз жүйесіз құрылыс жүргізуді болдырмау үшін мамандандырылған мониторинг қызметі құрылды. Жобалау құжаттамасының бөлімдеріне мониторинг жүргізу жөніндегі жұмыс қайта басталды. Ағымдағы жылдың бірінші жартыжылдығының қорытындылары бойынша 1 566 тапсырма бойынша жұмыстар орындалды, 693 жобада 1 011 жағдай анықталды. 

Бекітілген Бас жоспарға сәйкес объектіні жобалаудан бастап оны пайдалануға беруге дейін жер учаскесін игеруге тұрақты бақылау жүргізуді жүзеге асыру үшін қаланың сәулет, қала құрылысы және құрылыс қызметі объектілеріне мониторинг жүргізіледі. Мониторинг нәтижелері бойынша 3 200 объектіде 748 бұзушылық анықталған, олардың ішінде 447 факт - рұқсат беретін құжаттамасыз құрылыс жүргізу, 282 факт – бекітілген жобалау құжаттамасына сәйкес болмау, 19 факт - жер учаскесін мақсаты бойынша  пайдаланбау.


Сәулет және қала құрылысы басқармасы қала аумағында бірыңғай сәулет стилін ескерумен жеке тұрғын үйді жобалау мен салу процесін жалпы үйлестіруді және оған қатысуды жүзеге асырады.

Құрылыс саласындағы әкімшілік кедергілерді азайту мен рұқсат беретін құжаттаманы алу мерзімін қысқарту жөнінде жұмыс жүргізілуде. Құрылыс салушылар сәулет және қала құрылысы басқармасымен белгіленген мерзімде тексеру, іздестіру жұмыстары мен жобалауды жүргізу туралы шарт жасайды. 

Сонымен бірге қалалық мәслихаттың тұрақты комиссиясы Бас жоспарды іске асыру барысында айтарлықтай проблемалар бар екендігін атап өтеді. 2010 жылдан бастап 2012 жылдың қазан айына дейін жер бөлудің, нақты жоспарлау жобаларының және сәулет-жоспарлау тапсырмаларының Бас жоспарға және нобайлық жобаға сәйкес болуы жөнінде құрылысқа арналған жобалық құжаттамаға мониторинг жүргізілмеген. Себебі - қаржының болмауы, бұл елордадағы объектілерді жобалау мен салу сапасына теріс әсер етті. 

Жапсарлас салынған орынжайларды заңсыз қайта жабдықтау мен қайта жоспарлау, жылжымайтын мүлік объектілерін мақсатында пайдаланбау, сыртқы жарнама объектілерін заңсыз орналастыру фактілерін анықтау,  жапсарлас салынған орынжайдың мекенжайын нақтылау үшін ғимараттар қасбетіне толық көлемде мониторинг жүргізілмейді.   

Жеке және заңды тұлғалардың инженерлік желілер мен коммуникацияларды салуға алған міндеттемелерінің орындалуына тиісті бақылау жүргізілмеуі оларды салу үшін дәліз ұсыну кезінде проблемалардың пайда болуына және «Қазақстан Республикасындағы сәулет, қала құрылысы және құрылыс қызметі туралы» Қазақстан Республикасы Заңының талаптарын бұзуга әкеп соқтырады. 

Қаржыландырудың болмауы себебінен 3 нақты жоспарлау жобасын әзірлеу және 2 нақты жоспарлау жобасын түзету белгіленген мерзімде аяқталмады. Олардың ішінде: Тұран даңғылы бойындағы, Сарайшық көшесінен Хусейн Бен Талал көшесіне дейінгі, Қорғалжын тас жолынан Ақжол көшесіне дейін Бейсекова көшесінің бойындағы, Ерейментау тас жолының солтүстігіндегі, К-1 айналма жолының батысындағы аумақты нақты жоспарлау жобасын әзірлеу, № 62, Қордай көщелері шекарасында, Гольф клубтың батысында, Есіл өзенінің, Қошқарбаев, Ақжол, № 59, Қордай көшелерінің солтүстігінде НЖЖ түзету.

Жоғарыда жазылғанның негізінде қалалық мәслихаттың бюджет, экономика, өнеркәсіп және кәсіпкерлік мәселелері жөніндегі тұрақты комиссиясы  ҚАУЛЫ ЕТЕДІ:  

1. «Сәулет және қала құрылысы басқармасының қала құрылысының бас жоспарын іске асыруда заңдылық пен тәртіпті қамтамасыз ету жөніндегі жұмысы туралы» ақпараты назарға алынсын. 

2. Сәулет және қала құрылысы басқармасына қалалық құрылымдар мен ведомстволық бағынысты ұйымдармен бірлесіп Бас жоспардың бағыттарын, елорданың қала маңындағы аймағына жататын аумақты қала құрылыстық жоспарлаудың кешенді сызбасын уақтылы іске асыру жөнінде шара қабылдау ұсынылсын. 
Жылжымайтын мүлік объектілерін мақсатында пайдаланбау, сыртқы жарнама объектілерін заңсыз орналастыру, жапсарлас салынған орынжайларды заңсыз қайта жабдықтау мен қайта жоспарлау фактілерін анықтау мақсатында  ғимараттар қасбетіне мониторинг жүргізу жөніндегі жұмысты жандандыру.   


Мемлекеттік органдардың, жеке және заңды тұлғалардың инженерлік желілер мен коммуникацияларды салу кезінде «Қазақстан Республикасындағы сәулет, қала құрылысы және құрылыс қызметі туралы» Қазақстан Республикасы Заңының талаптарын және шарт міндеттемелерін  сақтауын бақылау күшейтілсін. 

3. Сәулет және қала құрылысы басқармасына, құрылыс басқармасына салынып жатқан объектілердің сапасын жақсарту, субъектілердің заңнаманы және сәулет - қала құрылысы қызметі саласындағы нормативтік актілерді бұзуына жол бермеу мақсатында Дамудың бас жоспарына сәйкес бекітілген жобалық құжаттамаға салынып жатқан, салынған объектілердің сәйкес болуына мониторинг жүргізу ұсынылсын. 

4. Сәулет талаптарын және Астана қаласының аумағында құрылыс жүргізу ережесін сақтау мақсатында Сәулет және қала құрылысы басқармасына Кәсіпкерлік және өнеркәсіп басқармасымен бірлесіп сыртқы (визуалдық) жарнаманы, маңдайшалар мен өзге де жарнама объектілерін орналастыруды тәртіпке келтіру мен реттеуге мониторинг жүргізу және осы мәселе бойынша шара қабылдау ұсынылсын.


5. Экономика және бюджеттік жоспарлау басқармасына нақты жоспарлаудың аяқталмаған жобаларын әзірлеу мен түзету жөніндегі жұмыстарды аяқтауды қосымша қаржыландыру мәселесін қарастыру ұсынылсын.
6. Қаржы басқармасына және Астана қаласы бойынша Тексеру комиссиясына нақты жоспарлау жобаларын әзірлеуге Сәулет және қала құрылысы басқармасына бөлінген бюджет қаражатының тиімді жұмсалуына мониторинг жүргізу ұсынылсын. 

7. Осы қаулының орындалуын бақылау тұрақты комиссия мүшесі, депутат  В.Н. Петрущакқа жүктелсін. 
Тұрақты комиссия төрағасы                                                      У. Досаев

